
PREZIDENTIN  KÖMƏKÇISI: 
Cenevrə görüşündən sonra Ermənistan ordusu 
Tərtər, Ağdam, Goranboy, Ağcabədi rayonlarını 
ağır artilleriya və digər atıcı silahlardan atəşə tutub

Bu gün səhər saat 
06.00 radələrindən saat 12 
radələrinə qədər bu rayon-
lar üzrə 6 qəsəbə və 26 
kənd olmaqla 32 yaşayış 
məntəqəsinə Ermənistan 
silahlı qüvvələri tərəfindən 
300-dən artıq mərmi atılıb.

Cenevrə görüşlərinin 
keçildiyi gün Tərtər, Ağdam, 
Goranboy, Ağcabədi və 
Daşkəsən rayonlarına 200-
dən artıq mərmi atılıb.

Bu fikirləri Prezidentin 
köməkçisi – Prezident Admi-
nistrasiyasının Xarici siyasət 
məsələləri şöbəsinin müdiri 

Hikmət Hacıyev KİV-ə açıqla-
masında bildirib. 

Hikmət Hacıyev deyib: 
“Təəssüflə qeyd etməliyik 
ki, Tərtər şəhəri II Dün-
ya müharibəsindən sonra 
Avropanın ən çox bom-
balar və raketlərin atıldığı 
şəhərlərindən biridir. Sent-
yabrın 27-dən bu günə qədər 
Tərtər rayonuna 15 mindən 

artıq mərmi və raket atılıb.
Muzdlular barədə pro-

paqandası uğursuzluqla 
üzləşən Ermənistan ağ 
fosfor mövzusunda yeni 
dezinformasiyalar uydur-
maqdadır. Ermənistan ağ 
fosforlu mərmilərdən istifadə 
edərək onun məsuliyyətini 
Azərbaycanın üzərinə atma-
ğa çalışır.  

Oktyabrın 8-də 
Ermənistan silahlı qüvvələri 
tərəfindən Füzuli rayonunun 
Arayatlı kəndinə atılmış 
mərminin fosfor olduğu 
müəyyən edilib və ANAMA 
tərəfindən zərərsizləşdirilib. 
ANAMA tərəfindən bu fakt 
sənədləşdirilib.  

2016-cı ilin Aprel 
döyüşlərində də Ermənistan 
tərəfindən Tərtər rayo-
nunun Əskipara kəndinə 
ağ fosfor mərmisi atıl-
mışdı. Hərbi attaşelər və 
ATƏT-in nümayəndəsinin 
iştirakı ilə əkin sahəsinə 
düşmüş həmin mərmi yerində 
zərərsizləşdirilib.

Hazırda meşə yanğını 
formasında ekoloji terror 
törətmək və Azərbaycan 
Silahlı Qüvvələrinə qar-
şı istifadə etmək üçün 
Ermənistan silahlı qüvvələri 
tərəfindən Xocavənd 
istiqamətinə böyük həcmdə 
fosforun gətirildiyi barədə 
məlumatlar var”.  

AZƏRTAC

Azərbaycan Respublikası Nazirlər Kabinetinin Qərarı
№ 428  									               Bakı şəhəri, 29 oktyabr 2020-ci il

“Dövlət informasiya sistemlərinin 
və ehtiyatlarının “Hökumət buludu”na 
Keçid Planı”nın təsdiq edilməsi və 
“Hökumət buludu” ilə bağlı bəzi 
tədbirlər haqqında

“Hökumət buludu”nun (G-cloud) 
yaradılması və “bulud” xidmətlərinin 
göstərilməsi sahəsində tədbirlər haqqın-
da” Azərbaycan Respublikası Prezidenti-
nin 2019-cu il 3 iyun tarixli 718 nömrəli 
Fərmanında dəyişiklik edilməsi barədə” 
Azərbaycan Respublikası Prezidentinin 
2020-ci il 18 avqust tarixli 1140 nömrəli 
Fərmanının 1-ci hissəsinin icrasını təmin 
etmək məqsədilə Azərbaycan Respublikası-
nın Nazirlər Kabineti qərara alır:

1. “Dövlət informasiya sistemlərinin və 
ehtiyatlarının “Hökumət buludu”na Keçid 
Planı” təsdiq edilsin (əlavə olunur).

2. Azərbaycan Respublikasının 
Nəqliyyat, Rabitə və Yüksək Texnologiyalar 
Nazirliyi:

2.1. Azərbaycan Respublikası Preziden-
tinin 2019-cu il 3 iyun tarixli 718 nömrəli 
Fərmanı ilə təsdiq edilmiş “Hökumət 
buludu” (G-cloud) Konsepsiyası”na və 
bu Qərarın 1-ci hissəsi ilə təsdiq edilmiş 
Keçid Planında müəyyən edilən “Hökumət 
buludu”nun arxitekturasına, inkişafı 
(miqyaslanma) və miqrasiyanın yüksək-
səviyyəli planına uyğun olaraq, “Hökumət 
buludu”nun Milli Data Mərkəzinin, o 
cümlədən “bulud” platformasının mərhələli 
şəkildə inkişaf etdirilməsi ilə bağlı tədbirlər 
görsün;

2.2. bu Qərarın 1-ci hissəsi ilə təsdiq 
edilmiş Keçid Planında müəyyən edilən 
“Hökumət buludu”na keçid dövrünə uyğun 
olaraq, dövlət informasiya sistemlərinin və 
ehtiyatlarının onların sahibləri və ya ope-
ratorları ilə birlikdə “Hökumət buludu”na 
keçidinin təşkili ilə bağlı tədbirlər görsün;

2.3. bu Qərarın 1-ci hissəsi ilə təsdiq 
edilmiş Keçid Planında nəzərdə tutulmuş 
tədbirlərin mərhələli şəkildə icrasına nəzarət 

etsin və icranın gedişi barədə rübdə bir 
dəfə Azərbaycan Respublikasının Nazirlər 
Kabinetinə məlumat versin.

3. Dövlət orqanları, dövlət 
mülkiyyətində olan və paylarının 
(səhmlərinin) nəzarət zərfi dövlətə məxsus 
olan hüquqi şəxslər, büdcə təşkilatları, pub-
lik hüquqi şəxslər:

3.1. informasiya sistemlərinin və ehti-
yatlarının “Hökumət buludu”na keçidinin 
təşkil olunması istiqamətində aidiyyəti üzrə 
zəruri tədbirlərin görülməsini təmin etsinlər 
və “Hökumət buludu”nun operatoruna şərait 
yaratsınlar;

3.2. aidiyyəti informasiya sistemlərinin 
və ehtiyatlarının bu Qərarın 1-ci hissəsi ilə 
təsdiq edilmiş Keçid Planında göstərilmiş 
müddətlərdə “Hökumət buludu”nda 
yerləşdirilməsini təmin etsinlər.

Əli ƏSƏDOV 
 Azərbaycan Respublikasının Baş Naziri

Azərbaycan Respublikası Nazirlər Kabinetinin Qərarı

“Azərbaycan Respublikasının 
ərazisində idxalına, ixracına, tranzit 
nəql edilməsinə və istehsalına lisenzi-
ya tələb olunan prekursorların alın-
ması, saxlanılması, satılması, əldə 
edilməsi, paylaşdırılması, buraxılma-
sı, daşınması, göndərilməsi və onlar-
dan istifadə edilməsi.Qaydaları”nın 
təsdiq edilməsi haqqında

“Narkotik vasitələrin, psixotrop 
maddələrin və onların prekursorlarının 
dövriyyəsi haqqında” Azərbaycan Respub-
likasının Qanununda dəyişiklik edilməsi 
barədə” Azərbaycan Respublikasının 
2019-cu il 22 oktyabr tarixli 1684-VQD 
nömrəli Qanununun tətbiqi haqqında” 
Azərbaycan Respublikası Prezidentinin 
2019-cu il 21 noyabr tarixli 1592 nömrəli 
Sərəncamının 1.2-ci bəndinin icrasını təmin 
etmək məqsədilə Azərbaycan Respublikası-
nın Nazirlər Kabineti qərara alır:

“Azərbaycan Respublikasının ərazisində 
idxalına, ixracına, tranzit nəql edilməsinə və 
istehsalına lisenziya tələb olunan prekur-
sorların alınması, saxlanılması, satılması, 
əldə edilməsi, paylaşdırılması, buraxılması, 
daşınması, göndərilməsi və onlardan istifadə 
edilməsi Qaydaları” təsdiq edilsin (əlavə 
olunur).

Əli ƏSƏDOV 
 Azərbaycan Respublikasının Baş NaziriAli Məhkəmə Ermənistan ordusunun Azərbaycanın 

dinc əhalisini hədəfə alması ilə bağlı bəyanat yayıb
�� Azərbaycan Respublika­

sının Ali Məhkəməsi Ermənistan 
ordusunun dinc əhalini hədəfə 
alması nəticəsində mülki 
şəxslərin həlak olması və xəsarət 
alması ilə bağlı bəyanat yayıb. 

Ali Məhkəmənin mətbuat 
xidmətindən AZƏRTAC-a daxil olan 
bəyanatda qeyd olunub ki, Ermənistan 
Respublikasının silahlı qüvvələri 
oktyabrın 27-də və 28-də rəsmi olaraq 
elan edilmiş humanitar atəşkəs rejimini 
yenidən pozaraq “Smerç” yaylım atəşli 
reaktiv sistemdən və beynəlxalq hüquq-
la qadağan olunmuş kaset bombaların-
dan istifadə etməklə fəal hərbi zona-
dan təxminən 40 kilometr məsafədə 
yerləşən, sıx məskunlaşmış əhalisi olan 
Azərbaycan Respublikasının Bərdə 
şəhərinə zərbələr endiriblər.

Azərbaycanın mülki əhalisinə qarşı 
qəsdən və heç bir fərq gözlənilmədən 
törədilən hücumlar nəticəsində uşaqlar 
da daxil olmaqla 26 mülki şəxsin öldüyü 
və 83-dən çox insanın müxtəlif dərəcəli 
bədən xəsarəti aldığı bildirilir. Dinc əhali 
arasında itkilərlə yanaşı, mülki infrast-
ruktura da ciddi ziyan dəyib. Bərdədə 
mülki əhaliyə qarşı qəsdən və heç 
bir ayırım gözlənilmədən törədilən bu 
son hücumlar “Amnesty International”, 
“Human Rights Watch” və digər insan 
hüquqları təşkilatlarının yayımladığı he-
sabatlarda ətraflı şəkildə sənədləşdirilib.

Ümumiyyətlə Ermənistan silahlı 
qüvvələrinin 2020-ci il sentyabrın 27-
dən başlayaraq, Azərbaycana qarşı 
hücumları nəticəsində bu günədək 
91 mülki şəxs öldürülüb, 400-dən çox 
insan müxtəlif dərəcəli bədən xəsarəti 
alıb və Azərbaycanın müxtəlif şəhər və 
qəsəbələrində xüsusi mülkiyyət daxil 
olmaqla 3000-dən artıq mülki obyekt 
məhv edilib və ya zədələnib. 

Diqqətə çatdırılıb ki, Ermənistan 
silahlı qüvvələri bu günədək dinc 
əhaliyə öz ərazilərindən və işğal 
olunmuş Azərbaycan ərazilərindən 
atəş açmaqda davam edir. Ermənistan 
hökuməti Azərbaycanın işğal olunmuş 
ərazilərindəki cinayətkar rejimə hərbi, 
siyasi, maliyyə və digər maddi dəstək 
verir, o cümlədən silahlı qüvvələrini, 
hərbi texnikasını və “könüllülər” 

adlandırdıqları, əslində isə muzdlu-
lar olan şəxsləri suveren Azərbaycan 
ərazisinə göndərir. 

Bu halları təsdiq edən xeyli sayda 
əsaslı sübutların olması nəzərə alı-
naraq, Azərbaycan hökuməti 2020-ci 
il oktyabrın 27-də İnsan Hüquqları 
üzrə Avropa Məhkəməsinə müraciət 
göndərərək məhkəmədən Ermənistanı 
yuxarıda göstərilən qanunsuz tədbirlərin 
dayandırılmasına, silahlı qüvvələrini 
və qanunsuz olaraq Azərbaycanda 
yerləşdirilmiş silahlılarını geri çəkməyə, 
Azərbaycana və onun vətəndaşlarına 
qarşı nifrət siyasəti yürütməkdən 
çəkindirməyə çağırmağı tələb edib. 

Azərbaycan hökuməti, öz 
növbəsində silahlı qüvvələrin mülki 
şəxslərə hücum etməsinə və mülki 
insanlara zərər vuran hücumlara qarşı 
mütləq bir qadağaya riayət etməsini 
tələb edən beynəlxalq humanitar hüqu-
qun əsas prinsipinə həmişə əməl etdiyi-
ni bildirib. Azərbaycan silahlı qüvvələri 
mülki əhaliyə hücumlara olan qada-
ğaya riayət edilməsinə dair bağlılığını 
bir daha təsdiqləyərək, əksinə, döyüş 
meydanında düşmənin hərbi hədəflərinə 
ciddi zərbələr endirir.

Beynəlxalq səviyyədə tanınmış öz 
sərhədləri daxilində dövlət suverenli-
yini bərpa etmək məqsədilə Birləşmiş 
Millətlər Təşkilatı Nizamnaməsinin 
51-ci maddəsinə tam uyğun olaraq 
özünümüdafiə hüququnun həyata 

keçirilməsi nəticəsində son həftələrdə 
Azərbaycan Silahlı Qüvvələri Cəbrayıl, 
Füzuli, Zəngilan və Qubadlı şəhərləri 
də daxil olmaqla, bir sıra  şəhər və 
qəsəbələri erməni işğalından azad edib. 

“Biz beynəlxalq ictimaiyyəti Bərdə 
şəhərinə və Azərbaycanın digər yaşa-
yış məntəqələrinə qarşı törədilən terror 
aktlarını qətiyyətlə pisləməyə çağırırıq. 
İnsanlığa qarşı bu dəhşətli cinayətləri, o 
cümlədən 1992-ci ilin fevralında Xoca-
lıda Azərbaycanın mülki əhalisinə qarşı 
törədilən misli görünməmiş soyqırımını 
törədənlər dərhal tutulmalı və ədalət 
mühakiməsinə cəlb olunmalıdırlar.

Biz ərazi bütövlüyünü bərpa etmək, 
Dağlıq Qarabağ və ona bitişik rayonları 
Azərbaycanın ayrılmaz hissəsi kimi ta-
nıyan və Ermənistan silahlı qüvvələrinin 
işğal olunmuş Azərbaycan ərazilərindən 
dərhal, tam və qeyd-şərtsiz çıxarılma-
sını tələb edən BMT Təhlükəsizlik Şu-
rasının 1993-cü il tarixli 822, 853, 874, 
884 saylı qətnamələrinin müddəalarını 
həyata keçirən Azərbaycan hökumətinin 
səylərini dəstəkləyirik”, – deyə 
bəyanatda qeyd olunub. 

Bəyanatı Azərbaycan Respublikası 
Ali Məhkəməsinin sədri Ramiz Rzayev 
imzalayıb.

Ali Məhkəmənin bəyanatı dünya 
ölkələrinin, o cümlədən Avropa Şurası-
nın üzv dövlətlərinin Ali Məhkəmələrinə 
göndərilib.

Türkiyənin Qızılcahamam Bələdiyyə Şurasındakı 
siyasi partiya qrupları Ermənistanın Azərbaycana 

hücumlarını qınayan bəyanat yayıb
�� Türkiyənin Qızılcahamam Bələdiyyə 

Şurasındakı siyasi partiya qrupları Ermənistanın 
Azərbaycana hücumlarını qınayan bəyanat yayıb. 

AZƏRTAC xəbər verir 
ki, bəyanatda deyilir: “Biz 
Qızılcahamam Bələdiyyə Şu-
rasında siyasi partiya qrupları 
olaraq Ermənistan silahlı 
qüvvələrinin 2020-ci il sent-
yabrın 27-də Azərbaycanın 
mülki yaşayış məntəqələrini 
və hərbçilərini ağır silahlar-
la hədəfə alan hücumlarını 
qətiyyətlə pisləyirik.

Biz Azərbaycanın 
beynəlxalq hüquq 

çərçivəsində ərazi bütöv-
lüyünü bərpa etməsinə və 
vətəndaşlarını qoruması-
na yönələn hərəkətlərini 
dəstəkləyirik.

Otuz ilə yaxındır ki, 
Azərbaycan torpaqları 
Ermənistanın işğalı altında-
dır. Bu haqsız işğala son qoy-
maq üçün mübarizə aparan 
Azərbaycana dəstəyimiz 
tam və qətidir. Beynəlxalq 
ictimaiyyəti erməni işğalı və 

xain hücumlar nəticəsində 
zərər görən Azərbaycanın ya-
nında olmağa dəvət edirik.

Fürsətdən istifadə edərək, 
Qızılcahamam Bələdiyyə 
Şurasındakı siyasi partiya-
lar adından azərbaycanlı 

şəhid qardaşlarımıza Allah-
dan rəhmət diləyir, qardaş 
Azərbaycana başsağlığı 
verir, yaralıların tezliklə şəfa 
tapmasını arzulayırıq.

Hörmətlə, 

Ermənistanın işğalçılıq siyasətinin  
ifşa edilməsi məqsədilə prokurorluq 

orqanları tərəfindən bütün tədbirlər görülür

Hazırkı vaxtadək düşmən qüvvələri 
tərəfindən törədilən cinayətlər 
nəticəsində, ümumilikdə, 91 mülki şəxs 
həlak olub, 404 nəfər müxtəlif dərəcəli 
bədən xəsarətləri alıb. Yaralananların 
43-nün vəziyyəti ağırdır. Bundan başqa, 
2465 evə, 97 çoxmənzilli binaya və 455 
mülki infrastruktur obyektinə külli miq-
darda ziyan dəyib. 

AZƏRTAC xəbər verir ki, bunu Baş 
Prokurorluğun mətbuat xidmətinin rəisi 
Günay Səlimzadə oktyabrın 31-də 
Hərbi İnformasiya Mərkəzində keçirilən 
brifinqdə bildirib.

Baş Prokurorluğun mətbuat 
xidmətinin rəhbəri vurğulayıb ki, sent-
yabrın 27-dən indiyədək Ermənistan 
silahlı qüvvələri tərəfindən Azərbaycanın 

strateji obyektləri – Mingəçevir Su 
Elektrik Stansiyası və İstilik Stansiyası, 
Bakı-Tbilisi–Ceyhan və Bakı–Novo-
rossiysk neft, Oğuz–Qəbələ–Bakı su 
kəmərləri, turizm mərkəzi olan Qəbələ 
rayonu da hədəfə alınıb. Bütün bu fakt-
lara görə Ermənistan silahlı qüvvələrinin 
törətdiyi cinayət faktları üzrə Baş Pro-
kurorluq tərəfindən Azərbaycan Res-
publikası Cinayət Məcəlləsinin müvafiq 
maddələrinə uyğun olaraq cinayət işləri 
başlanıb. Hazırda həmin cinayət işləri 
üzrə Baş Prokurorluğun İstintaq idarəsi 
tərəfindən istintaq aparılır. 

Başlanmış və istintaq olunan cinayət 
işlərinin üç kateqoriyaya ayrıldığını 
vurğulayan Günay Səlimzadə bildi-
rib ki, birinci kateqoriyaya aid cinayət 
işləri Azərbaycanın cəbhə bölgəsindən 
kənarda yerləşən şəhər və rayonlarına 
vurulmuş ziyanla bağlıdır. İkinci kate-

qoriya üzrə cinayət işləri işğal altında 
qalan ərazilərimizdə qanunsuz iqtisadi 
fəaliyyətin aparılması, sonuncu kateqori-
yadan olanlar isə işğaldan azad edilmiş 
və işğal altında qalan ərazilərimizdə 
tarixi abidələrimizin məhv edilməsi 
və ekologiya cinayətləri ilə bağlıdır. 
Hazırda hər cinayət işi üzrə prokurorluq 
əməkdaşları tərəfindən mümkün olan 
bütün istintaq tədbirləri, o cümlədən 
hadisə yerinə baxış keçirilir, dəymiş 
zərərin müəyyənləşdirilməsi üçün müva-
fiq ekspertizalar, o cümlədən məhkəmə-
əmtəəşünaslıq ekspertizaları təyin 
olunur. Həmçinin zərərin məbləğinin 
dəqiqləşdirilməsi üçün müvafiq komissi-
yalar da yaradılır. 

Baş Prokurorluğun mətbuat 
xidmətinin rəhbəri sonda xüsusi vur-
ğulayıb ki, Ermənistanın işğalçı və 
təcavüzkar mahiyyətinin beynəlxalq 
müstəvidə bir daha ifşa edilməsi 
məqsədilə prokurorluq orqanları 
tərəfindən mümkün olan bütün tədbirlər 
görülür, təqsirkar şəxslərin həm mil-
li, həm beynəlxalq qanunvericiliyin 
tələblərinə əsasən, məsuliyyətə cəlb 
edilmələri və sanksiyaların tətbiq 
olunması məqsədilə mümkün olan 
bütün tədbirlər görülməklə beynəlxalq 
təşkilatlara müraciət ediləcək.

Cenevrədə ATƏT-in Minsk 
qrupunun həmsədrlərinin 
vasitəçiliyi ilə keçirilmiş 

görüşdən sonra Ermənistan 
silahlı qüvvələri tərəfindən 
Azərbaycanın Tərtər, Ağdam, 
Goranboy, Ağcabədi rayonla-
rı ağır artilleriya və digər atıcı 
silahlardan atəşə tutulub.  

Süleyman ACAR, 
Qızılcahamam Bələdiyyəsinin sədri, 

 Ali İhsan ÇALIKIRANOĞLU, 
Ədalət və İnkişaf Partiyası qrup rəhbərinin müavini, 

Murat CAN, 
Milliyyətçi Hərəkat Partiyası qrup rəhbərinin müavini, 

Mehmet ÇAĞLAR, 
İYİ Partiyası qrup rəhbərinin müavini,

Türkiyə Respublikası, Ankara şəhəri”

Sentyabrın 27-dən başlayaraq Ermənistanın 
hərbi-siyasi rəhbərliyinin göstərişi ilə düşmənin 
silahlı qüvvələri beynəlxalq hüququn norma və 
prinsiplərini, 1949-cu il tarixli Cenevrə konvensi­
yaları və onun Əlavə protokollarının müddəalarını 
kobud şəkildə pozaraq, Azərbaycan əhalisinin sıx 
yaşadığı məntəqələri ağır artilleriyadan atəşə tu­
tur və bununla da mülki əhalimizə qarşı cinayətlər 
törətməyi davam etdirir.

Anar Eyvazov: Ordumuzun  
döyüş ruhu yüksək səviyyədədir

�� Ötən müddət ərzində Ermənistan silahlı qüvvələri cəbhənin 
müxtəlif istiqamətlərində Azərbaycan Ordusunun bölmələrinin 
yerləşdiyi mövqeləri və Tərtər, Ağdam, Ağcabədi daxil olmaqla 
bir sıra yaşayış məntəqələrimizi müxtəlif silahlardan, o cümlədən 
artilleriya qurğularından və raketlərlə atəşə tutub. 

AZƏRTAC xəbər verir ki, bu barədə 
Müdafiə Nazirliyinin mətbuat xidmətinin 
mətbuat katibi, polkovnik-leytenant Anar 
Eyvazov oktyabrın 31-də Hərbi İnfor-
masiya Mərkəzində keçirilən brifinqdə 
deyib.

Müdafiə Nazirliyinin mətbuat ka-
tibi bildirib ki, döyüş əməliyyatları 
əsasən Ağdərə, Xocavənd və Qu-
badlı istiqamətlərində davam edib. 
Düşmən yenə də dezinformasiya 
yayaraq Azərbaycan Ordusunun, guya, 
Ermənistanın Qafan şəhəri yaxınlığında-
kı David Bek kəndi istiqamətində döyüş 
əməliyyatları apardığını iddia edib. Real-
lıqda isə bu istiqamətdən Qubadlını artil-
leriya atəşinə tutan legitim hərbi hədəfə 
ordumuz adekvat cavab tədbirləri olaraq 
atəş açıb. 

“Düşmən bilməlidir ki, bundan sonra 
da ona qarşı adekvat cavab tədbirləri 
görüləcək. Qoşunlarımızın müdafiə 
xəttinə yaxınlaşmağa cəhd göstərən 
Ermənistanın xüsusi təyinatlılardan 

ibarət kəşfiyyat-diversiya qrupunun 
fəaliyyətinin qarşısı qətiyyətlə alınıb. On-
ları daşıyan avtomobil texnikası da şəxsi 
heyətlə birlikdə dəqiq atəş zərbəsi ilə 
məhv edilib. Bundan başqa, cəbhənin 
digər istiqamətlərində düşmənin xeyli 
sayda canlı qüvvəsi, 2 “Smerç” və üç 
“Qrad” olmaqla 5 yaylım atəşli reaktiv 

sistemi, 5 tankı, 3 piyada döyüş maşını, 
15 müxtəlif tipli artilleriya topu, 1 “Osa” 
zenit raket kompleksi, 1 radioelektron 
mübarizə stansiyası, biri sursatla dolu 3 
avtomobil texnikası ordumuzun cavab 
tədbirləri nəticəsində məhv edilib”, – 
deyə Anar Eyvazov bildirib. 

Anar Eyvazov qeyd edib ki, 
Azərbaycan Ordusunun Xocalını, 
Şuşanı və Xankəndini raket atəşinə 
tutması, bunun, guya, mülki əhaliyə 
qarşı yönəlməsi barədə Ermənistan 
mətbuatının tirajladığı məlumatlar da 
saxtadır, növbəti dezinformasiyadır. Or-
dumuz düşməndən fərqli olaraq, mülki 
əhaliyə deyil, yalnız hərbi hədəflərə 
atəş açır. Azərbaycan Ordusunun 
silahlanmasında beynəlxalq hüquqla 
qadağan olunmuş heç bir silah-sursat 
yoxdur. Bununla bağlı yayılan dezinfor-
masiyalar düşmənin törətdiyi müharibə 
cinayətlərindən diqqəti yayındırmaq 
məqsədi daşıyır. 

“Hazırda qoşunlarımız bütün 
istiqamətlərdə əməliyyat şəraitinə tam 
nəzarət edir. Ordumuzun döyüş ruhu 
yüksək səviyyədədir. Ali Baş Komanda-
nımızın bütün döyüş tapşırıqları icra edi-
lir. Qələbə bizimlədir”, – deyə mətbuat 
katibi vurğulayıb.

